
Мікалай Іванавіч НАВУМЧЫК, настаўнік-метадыст, намеснік дырэктара па 

вучэбна-метадычнай рабоце Маларыцкай раѐннай гімназіі, член савета 

асацыяцыі настаўнікаў-метадыстаў Рэспублікі Беларусь ―Імкненне‖ 

  

Заданні для правядзення алімпіяды па беларускай літаратуры, 

ХІ клас 

 
Тур № 

задання 
1 2 3 4 5 6 7 8 9 10 11 12 Усяго 

балаў 

І Колькасць 

балаў 
8 7 6 6 4,2 2,6 7 4,8 3,5 5,4 2,5 9 66 

ІІ 10 

ІІІ 24 

Усяго 100 

  

 

І тур. 

 

1.  Вызначце формы прыведзеных вершаў. Дайце ім азначэнні. 

Максімальная колькасць балаў– 8, за кожную правільна вызначаную форму 

верша – 0,8 б., за кожную правільную фармуліроўку формы – 1,2 б. 

 

Прыклады Форма 

верша 

Азначэнне (фармуліроўка)  формы 

1.                   Соф’я Шах 

       Дай, Божа, права ізноў памаліцца 
 

Дай, Божа, права ізноў памаліцца – 

так наступальна малітву стварыць, 

каб нават беды змаглі разгубіцца, 

тыя, заядлыя, што не пазбыць. 

 

Так існа-дзейсна самой ажывіцца, 

так гэту цішу сабой ажывіць, 

каб і таму, хто паспеў натаміцца, 

дапамагла яна сілы ўзнавіць. 

 

Я прашапчу, што душа мне падкажа, 

што на яе светлым імпульсам ляжа, 

не прыкмячаючы будняў і свят. 

 

Ну а пасля, як суладдзе спазнаю, 

гэту малітву я ўслых праспяваю 

на асанечаны зорнасцю лад. 

  

2. 
Анатоль Грачанікаў 

Свяці, кахання чыстая зара!.. 

 

Свяці, кахання чыстая зара! 

Свяці − пачуццяў сэрцаў не азмрочвай − 

Над доляй плугара і песняра 

І над высокай доляю жаночай. 

Усіх людзей пара табе, пара, 

З'яднаць чароўнай сілаю прарочай. 

Бо, сапраўды, на свеце без кахання 

Жыцця няма − ѐсць толькі існаванне. 

3.МаксімБагдановіч 

Калісьглядзеў на сонца я... 
 

Калісь глядзеў на сонца я, 

Мне сонца асляпіла вочы. 

Ды што мне цемень вечнай ночы. 

Калісь глядзеў на сонца я. 

Няхай усе з мяне рагочуць 

Адповедзь вось для іх мая: 

Калісь глядзеў на сонца я, 

Мне сонца асляпіла вочы. 

  

4. 

Максім Багдановіч 

Зорка Венера ўзышла над зямлѐю... 

 

Зорка Венера ўзышла над зямлѐю, 

Светлыя згадкi з сабой прывяла... 

Помнiш, калi я спаткаўся з табою, 

Зорка Венера ўзышла. 

З гэтай пары я пачаў углядацца 

Ў неба начное i зорку шукаў. 

Цiхiм каханнем к табе разгарацца 

З гэтай пары я пачаў. 

Але расстацца нам час наступае; 

Пэўна, ўжо доля такая у нас. 

Моцна кахаў я цябе, дарагая, 

Але расстацца нам час. 

Буду ў далѐкім краю я нудзіцца, 

Ў сэрцы любоў затаіўшы сваю; 

Кожную ночку на зорку дзівіцца 

Буду ў далѐкім краю. 

Глянь іншы раз на яе, – у расстанні 

Там з ѐй зліѐм мы пагляды свае... 

Каб хоць на міг уваскрэсла каханне, 

Глянь іншы раз на яе... 

 

  

 

 

2. Ніжэй прыводзіцца верш  “К***” Аляксандра Пушкіна і яго пераклад, 

зроблены на беларускую мову Васілѐм Зуѐнкам. У асобных радках перакладу 

ѐсць пропускі. Пастарайцеся ўзнавіць версію перакладчыка  ці  прапанаваць 

уласную, захоўваючы мастацкую цэласнасць твора. 

Максімальная колькасць балаў  – 7, за кожны правільны адказ – 1 б. 

                    К*** 

Я помню чудное мгновенье: 

Передо мной явилась ты, 

Как мимолетное виденье, 

Как гений чистой красоты. 

 

В томленьях грусти безнадежной, 

В тревогах шумной суеты, 

Звучал мне долго голос нежный 

И снились милые черты. 

 

Шли годы. Бурь порыв мятежный 

Рассеял прежние мечты, 

И я забыл твой голос нежный, 

Твои небесные черты. 

 

В глуши, во мраке заточенья 

Тянулись тихо дни мои 

Без божества, без вдохновенья, 

Без слез, без жизни, без любви. 

 

Душе настало пробужденье: 

И вот опять явилась ты, 

Как мимолетное виденье, 

Как гений чистой красоты. 

 

И сердце бьется в упоенье, 

И для него воскресли вновь 

И божество, и вдохновенье, 

И жизнь, и слезы, и любовь. 

 

Да*** 

Я помню дзіўнае імгненне: 

_______________________, 

Як прыгажосці чыстай геній, 

_______________________. 

 

У безнадзейнасці журботнай, 

У хвалях шумнай мітусні 

________________________, 

Я доўга воблік мілы сніў. 

 

_________________________ 

Рассеяў рэха даўніх мрой, 

_________________________, 

Падобны небу воблік твой. 

 

Быў у глушы няволі ценем 

Азмрочан дзѐн маіх працяг, 

________________________, 

Без слѐз, кахання і жыцця. 

 

Ды наступіла абуджэнне. 

І вось ты зноў перада мной, 

Як прыгажосці чыстай геній, 

Лятунак мроі незямной. 

 

______________________, 

Зноў расхінаюць небыццѐ 

Былыя святасць і натхненне, 

Каханне, слѐзы і жыццѐ. 

 

 

 

3.  Успомніце назвы твораў, у якіх месцам дзеяння з’яўляюцца наступныя 

населеныя пункты. Хто напісаў гэтыя творы? 
Максімальная колькасць балаў  – 6, за кожны правільны адказ – 0,6 б. 

 

Населены пункт Назва твора Аўтар 

1. Выселкі   

2. Берастэчка   

3. Курані, Глінішчы, Юравічы,  Алешнікі   

4. Цельшына, Панямонь, Выганы, 

Верхань 

  

5. Азярышчы   

4.Які пісьменнік на фотаздымку №1?Што вы ведаеце пра зборнік гэтага 

пісьменніка, вокладка якога на фотаздымку №2? 

 Максімальная колькасць балаў – 6. 

 

 

 

 

 

 

 

 

 

 

 

 

Фотаздымак № 1.Фотаздымак  № 2. 

 

 

5. Хто з творцаў мастацкага слова Беларусі, прыведзеных ніжэй,  не мае 

ганаровага звання народнага? 

Максімальная колькасць балаў  – 4,2, за кожны правільны адказ – 0,6 б. 

 

А. Народныя паэты Беларусі Б. Народныя пісьменнікі Беларусі 

1. Янка Купала (1925 год); 

2. Якуб Колас (1926 год); 

3. Пятрусь Броўка (1962 год); 

4. Аркадзь Куляшоў (1968 год); 

5. Максім Танк (1968 год); 

6. Пімен Панчанка (1973 год); 

7. Уладзімір Дубоўка (1975 год); 

8. Яўгенія Янішчыц ( 1985 год); 

9. Ніл Гілевіч (1991 год); 

10. Рыгор Барадулін (1992 год); 

11. Алесь Разанаў(1993 год); 

12. Анатоль Вярцінскі (1995 год). 

1. Максім Гарэцкі (1937 год); 

2. Кузьма Чорны (1943 год); 

3. Кандрат Крапіва (1956 год); 

4. Міхась Лынькоў (1962 год); 

5. Іван Мележ (1972 год); 

6. Іван Шамякін (1972 год); 

7. Андрэй Макаѐнак (1977 год); 

8. Васіль Быкаў (1980 год); 

9. Янка Брыль (1981 год); 

10. Уладзімір Караткевіч ( 1982 год); 

11. Іван Чыгрынаў (1994 год); 

12. Іван Навуменка (1995 год). 

 

6. Пра каго ідзе размова? 

Максімальная колькасць балаў  – 2,6, за кожны правільны адказ – 1,3 б. 

 

1. Савецкая ўлада прыязна ставілася да яго,  ніякія арышты і рэпрэсіі яго не 

кранулі. Асабліва зайздросцілі яго сяброўству з Янкам Купалам. У асяроддзі 

пісьменнікаў паэту нават далі мянушку ―ад’ютант Купалы‖, намякаючы, што Купала 

больш знакаміты, і таму ѐн за яго так трымаецца. 

 Ён— беларускі грамадскі дзеяч, пісьменнік, паэт і перакладчык.  Акадэмік 

Акадэміі навук БССР, з 1967 па 1980 год — галоўны рэдактар Беларускай Савецкай 

энцыклапедыі. 

Друкаваццаѐн пачаў у 1926 г. у газеце «Чырвоная Полаччына». Аўтар кніжак 

паэзіі «Гады як шторм» (1930), «Прамова фактамі» (1930), «Цэхавыя будні» (1931),  

«Так пачыналася маладосць» (1934), «Прыход героя» (1935), «Вясна радзімы» (1937), 

«Шляхамі баравымі» (1940), «Насустрач сонцу» (1943, Масква), «Сонечнымі днямі» 

(1950), «Цвѐрдымі крокамі» (1954), «Пахне чабор» (1959), «Далѐка ад дому» (1960), 

«А дні ідуць...» (1961), «Што сэрца праспявала» (1979), «Мая Радзіма» (1985) і інш. 

 

2. Нарадзіўся ѐн у сям’і Івана Рыгоравіча і Акуліны Андрэеўны на хутары 

Верасоўка. У 1937г. хутар быў ліквідаваны, і сям’ю паэта перасялілі ва Ушачы. Дзед 

паэта па мамінай лініі быў этнічным латышом. 

      У школе ѐн не з’яўляўся ўдзельнікам піянерскага руху: падчас запісу ў 

арганізацыю збег са школы. Потым пра той факт, што ѐн не далучыўся да піянерскай 

арганізацыі, настаўнікі забыліся, таму гэтак і не стаў піянерам.  

У час вучобы на філалагічным факультэце  БДУ ѐн так захапіўся Якубам Коласам, 

што вывучыў яго паэму «Новая зямля» на памяць. 

     Дэбютаваў вершамі ў 1953г. у газеце «Чырвоная змена». Нізка вершаў «На зямлі 

цаліннай» склала асноўны змест першай кнігі «Маладзік над стэпам» (1959). У ранняй 

творчасці — кнігі лірыкі «Рунець, красаваць, налівацца!» (1961), «Нагбом» (1963), 

«Неруш» (1966), «Адам і Ева» (1968) «Маўчанне перуна» (1986), «Самота 

паломніцтва» (1990), «Міласэрнасць плахі» (1992), «Евангелле ад Мамы» (1995). У 

2006г.  яго кніга «Ксты» была намінавана на Нобелеўскую прэмію. 

 

7. Ніжэй прыведзены 2 творы аднаго і таго ж літаратурнага жанру. Што вы пра 

яго ведаеце? Назавіце 6 беларускіх пісьменнікаў, у творчай спадчыне якіх ѐсць 

такі  жанр. 

Максімальная колькасць балаў  – 7, за правільнае вызначэнне жанру – 1 б., за 

тлумачэнне сутнасці гэтага жанру – 3б.,  за кожнае правільна названае  прозвішча 

пісьменніка –0,5б., але не больш 3б. 

 

                Конь і жаба 

На станцыю калгасны старшыня 

На Вараным імчаўся: 

Спазніцца на цягнік баяўся, 

Таму і паганяў каня, 

Хоць Вараны і сам стараўся 

I брычку вѐз, 

Што толькі колы тарахцелі.— 

Конь спраўны быў, у целе. 

Направа ад дарогі рос 

Авѐс, 

Налева — памідоры спелі. 

Затым дарога павярнула ўбок, 

Да новага мастка, праз кукурузу. 

I трэба ж здарыцца было канфузу! 

Ледзь толькі Вараны ускочыў на масток. 

Зрабіў адзіны крок 

I... спатыкнуўся. 

Але ѐн тут жа схамянуўся 

I так панѐс і брычку й седака, 

Што ажно пыл паплыў па полі. 

                            Ліпа 

Бычка здалі на мясакамбінат. 

Бычок заважыў цэнтнер з гакам. 

А ў зводцы ж зроблена адзнака, 

Што важыў ѐн паўтоны акурат. 

Ў раѐне зводку пакруцілі 

У руках 

I на сваю і рызыку, і страх 

Да тоны лічбу акруглілі... 

«Вось гэтак мы якраз уложымся у план 

Ды будзем у пашане! 

Ну, а пакуль той выявяць падман, 

Дык утрасецца ўсѐ, на месца стане...» 

А ў вобласці сядзеў таксама зух, 

Для міністэрства рыхтаваў ѐн справаздачу 

I зводкі ўсе на лад свой перайначыў: 

Дзе тона значылася — дацягнуў да дзвюх, 

Дзе дзве было — там тры паставіў, 

Збалансаваў і па інстанцыі адправіў... 

«Так будзе цот у цот! Ажур! 

Камар сам носа не падточыць... 

«А я не спатыкаюся ніколі,— 

Сказала Жаба з-пад мастка,— 

Хоць так жа, як і ѐн, я маю 

Чатыры гэткія ж нагі. 

Не, не — работнік ѐн благі, 

Ніхто яго са мной не параўнае». 

«Заладзіла,— сказаў абураны Барбос.— 

Ну спатыкнуўся ѐн, але ж павѐз 

I давязе да месца брычку. 

Вось даць бы пстрычку 

Табе ў зялѐны нос! 

Маўчала б ты ужо, навошта выхваляцца, 

Іначай і не можа быць,— 

Бо хто не бегае, а так, як ты, сядзіць, 

Таму не дадзена і спатыкацца». 
                                    ⃰   ⃰   ⃰ 

На жаль, і так яшчэ бывае. 

Сапун сядзіць, на іншых наракае: 

Прамашка ў гэтага, памылка у таго... 

Усѐ яму нядобра, слаба. 

I толькі ўсѐ ў парадку у яго. 

А ў працы ж сам — не конь, а жаба. 

                                       Уладзімір Корбан 

Калі ж рэвізія наскочыць — 

Апіска! Выбачайце! Цур!..» 

...Дзядзькі чытаюць угары і дзіву аж 

даюцца: 

Бычок, і... столькі тон?! 

Ды гэта ж бегемот! 

Ды гэта ж слон! 

Так і да мамантаў, напэўна, дабяруцца... 
⃰   ⃰   ⃰ 

Няма чаго здзіўляцца і гадаць: 

Другому тыпу — 

Раз плюнуць — лічбу ў зводцы прыпісаць 

I выдаць за сапраўднасць — ліпу!.. 

                                          Эдуард Валасевіч 

 

 

8. Чый гэта партрэт? 

Максімальная колькасць балаў  –  4,8, за кожны правільны адказ – 0,8 б. 

 
Партрэт 

(фотаздымак) 
Падказкі 

1. 1.Пісьменнік нарадзіўся 30 студзеня 1921г. у в.Карма Добрушскага 

раѐна Гомельскай вобласці. 

2.Ён – народны пісьменнік Беларусі (1972), Герой Сацыялістычнай 

Працы, акадэмік НАН Беларусі, майстар буйных празаічных 

жанраў, з 1954г. па 1980г. працаваў на розных пасадах у праўленні 

Саюза пісьменнікаў Беларусі. 

3.У рамане ―Сэрца на далоні‖ (1960-1963) канфлікт паміж 

Шыковічам і яго праціўнікам Гуканам паглыбляецца на працягу 

ўсяго твора.      

2. 

 

1.Па дадзеных ЮНЕСКА, у 70-80-х гг. ХХ стагоддзя ѐн – адзін з 

самых чытаемых і вядомых у свеце пісьменнікаў. Яго творы 

перакладзены больш як на 200 моў свету. 

2. З 1978г. жыў у Мінску, апошнія некалькі гадоў – за мяжой. У 

1980г. прысвоена званне народнага пісьменніка Беларусі. 

3.Аўтар аповесцей ―Жураўліны крык‖, ―Здрада‖, ―Трэцяя ракета‖, 

―Альпійская балада‖, ―Круглянскі мост‖, ―Сотнікаў‖, ―Абеліск‖, 

―Знак бяды‖, ―Аблава‖, ―Кар’ер‖ і інш. 

3. 

 

1.Першае апавяданне (―Дома‖) пісьменніка з’явілася ў друку ў 

1957г. на старонках  часопіса ―Маладосць‖. 

2.Пасля заканчэння аддзялення журналістыкі філалагічнага 

факультэта БДУ працаваў у штотыднѐвіку ―Літатаратура і 

мастацтва‖, часопісах ―Полымя‖, ―Маладосць‖, загадчыкам аддзела 

ў часопісе ―Нѐман‖. 

3.Аўтар кніг прозы, зборнікаў паэзіі, выступаў як крытык  і 

даследчык літаратуры. Напісаў апавяданні ―Сена на асфальце‖, ―На 

чацвѐртым годзе вайны‖. 

4. 

 

1.Ён з’яўляецца аўтарам 35 зборнікаў паэзіі, 16 кніг празаічных 

перакладаў і паэтычных пераасэн-саванняў, 13 кніг па 

літаратуразнаўстве і фалькларыстыцы, 8 кніг публіцыстыкі і 

эсэістыкі. 

2.Галоўным героем рамана ў вершах ―Родныя дзеці‖ (1985) 

з’яўляецца Сцяпан Вячорка. 

3.Лірыка пісьменніка  моцна прывязана да яго малой радзімы – 

Лагойшчыны. 

5. 

 

1.З першымі апавяданнямі выступіў у друку ў 1955г. Аўтар раманаў 

―Сасна пры дарозе‖ (1962), ―Вецер у соснах‖ (1967), ―Сорак трэці‖ 

(1974), ―Смутак белых начэй‖ (1980), ―Летуценнік‖ (1985), ―Асеннія 

мелодыі‖ (1987). 

2.У 1995г. яму нададзена званне народнага пісьменніка Рэспублікі 

Беларусь. 

3.З’яўляецца вядомым даследчыкам літаратуры, аўтарам кніг пра 

творчасць Я.Купалы, Я.Коласа, З.Бядулі, М.Багдановіча. 

6. 

 

 

 

 

1.У 1968г. скончыў Наваполацкае прафесійна-тэхнічнае вучылішча 

нафтавікоў, пасля − Беларускі тэатральна-мастацкі інстытут. Быў 

акцѐрам, загадчыкам літаратурнай часткі Беларускага 

рэспубліканскага тэатра юнага гледача, галоўным рэдактарам 

часопіса ―Мастацтва Беларусі‖ (1991-2002). 

2. Па яго  сцэнарыях зняты фільмы ―Суседзі‖, ―Белыя росы‖, 

―Купальская ноч‖, ―Восеньскія сны‖. 

3. Аўтар п’ес ―Парог‖, ―Вечар‖. За спектакль па п’есе ―Радавыя‖ 

атрымаў Дзяржаўную прэмію СССР. 

 

9. Вызначце адзін ці некалькі правільных адказаў. 

Максімальная колькасць балаў  – 3,5, за кожны правільны адказ – 0,5 б. 

 

1. У творчасці Яўгеніі Янішчыц даследчыкі выдзяляюць перыяды: 

1. ранні (зборнік ―Снежныя грамніцы‖); 

2. перыяд пошуку тэм, вобразаў, форм вершаў і паэм (зборнік ―Пара любові і жалю‖); 

 3.пераходны (зборнікі ―Дзень вечаровы‖, ― Ясельда‖); 

 4. грамадзянскай творчасці (зборнікі  ―Дзень вечаровы‖, ―На беразе пляча‖); 

 5. сталай творчасці, паказу ―разломнага‖ жыцця, шукання выйсця з драматычнай 

сітуацыі (зборнікі ―Пара любові і жалю‖, ―Каліна зімы‖, ―У шуме жытняга святла‖). 

 

2.Першы зборнік вершаў Яўгеніі Янішчыц называўся: 

1. ―Хуткасць‖, 1976г.; 

 2. ―Блакітны вецер‖, 1962г.; 

3. ―Снежныя грамніцы‖, 1970г.; 

4. ―Дарога, закалыханая жытам‖, 1976г.; 

5. ―Хай будзе святло‖, 1972г. 
 

3. Якія вобразна-выяўленчыя сродкі (мастацкія тропы) ѐсць у прыведзеных 

радках з верша Яўгеніі Янішчыц: 

Адцвіце вясна на ўзлеску, 

             Пабяжыць за сіні гай. 

1. гіпербала; 

    2. метафара; 

    3. адухаўленне; 

    4. аксюмаран; 

    5. метанімія. 

 

4. Вызначце памер вершаванага радка: 

Колькі па свеце схадзілі, 

        Ператапталі бяды... Яўгенія Янішчыц 

 

 1. Трохстопны дактыль; 

 2. пяцістопны анапест; 

 3. трохстопны амфібрахій; 

 4. пяцістопны ямб; 

 5. чатырохстопны харэй. 

 

10. Размясціце ў табліцу назвы строф у адпаведнасці з колькасцю ў іх 

вершаваных радкоў: дэцыма, тэрцэт, секстэт, нона, анегінская страфа, квінціла, 

актэт, катрэн, септыма. 

Максімальная колькасць балаў  – 5,4, за кожны правільны адказ – 0,6 б. 

 

Колькасць вершаваных радкоў у страфе Назва страфы 

тры  

чатыры  

пяць  

шэсць  

сем  

восем  

дзевяць  

дзесяць  

чатырнаццаць  

 

11. Суаднясіце левы слупок табліцы з правым. 

Максімальная колькасць балаў  – 2,5, за кожны правільны адказ – 0,5б. 

 

Назва структурна-

кампазіцыйнага  комплексу 

Яго фармуліроўка 

1. Трыпціх 1. Збор узорных твораў пэўнага віду ці жанру. 

2. Нізка 2. Кніга, якую складаюць  творы пісьменнікаў-

сучаснікаў пэўнай мясцовасці ці літаратурнага 

накірунку  (напрамку). Некалькі  твораў, якія аб’яднаны 

адной тэмай, нейкай вядучай думкай або жанравымі  

прыкметамі. 

3. Зборнік 3. Некалькі  твораў, якія аб’яднаны адной тэмай, нейкай 

вядучай думкай або жанравымі  прыкметамі. 

4. Альманах 4. Кніга твораў аднаго ці  некалькіх пісьменнікаў, 

цэласная і завершаная па сваѐй ідэйнай задуме і 

размяшчэнні твораў у  ѐй.  

5. Анталогія 5. Тры вершаваныя творы на адну  і тую ж тэму. 

 

12. Уважліва прачытайце верш.  

                      Юрась Пацюпа. Арабескі 

У чарах млее ноч. За рэчкаю ў аддалі (Альбэрт Паўловіч) 

гамоняць радасна паміж сабой кусты (Хведар Чарнышэвіч) 

па той бок. Што па той? І ўжо знікаеш ты. (Алесь Разанаў) 

Так многа шчасця, хоць яго было так мала. (Кастусь Кірэенка) 

 

О, сэрца, ты не плач! — яшчэ не перастала (Гальяш Леўчык) 

нясцішна гаманіць у часе цемнаты. (Міхайла Грамыка) 

Пільнуеш, быццам смерць, гадзіны, дні, гады, (Аркадзь Моркаўка) 

калоціцца агонь, што губіць і ўздымае. (Алесь Разанаў) 

 

Шкада разбітых мар. На цѐмным дне жыцця (Янук Д.) 

мінулае сваѐ прыпамінаю я (Максім Багдановіч) 

і кожны трэск, і стогн, і звонкі птушак сокат… (Максім Багдановіч) 

 

Прыходзь у гэты лес, паветра тут глытай — (Алесь Гарун) 

у хвалях возера разліта пазалота: (Хведар Чарнышэвіч) 

Само-Сіерра, Рэйн, Аара, По, Дунай! (Вацлаў Ластоўскі)   

 

Прапанаваны верш — цэнто́н (па-лацінску: cento, род. склон centonis — коўдра 

ці адзенне, пашытае з разнаколерных лапікаў). Гэта твор цалкам складзены з радкоў 

іншых вершаў. Радкі падбіраюцца так, каб увесь верш ―з абрэзкаў‖ быў аб’яднаны 

нейкім агульным сэнсам ці зграбнасцю сінтаксічнай пабудовы, якая надае яму выгляд 

завершанага твору. (Паводле сайта: https://be-tarask.wikipedia.org/wiki/Цэнтон) 

Паспрабуйце скласці свой невялікі цэнтон. 

Максімальная колькасць балаў  – 9. 

 

ІІ тур. Вуснае выказванне. 

 

Прыкладныя тэмы для вуснага выказвання: 

1. Любіце кнігу, бо яна – крыніца мудрасці, ведаў і навукі, лекі для душы.  

Францыск Скарына 

2. Кожны з нас памятае прачытаную ў юнацтве першую кнігу.  Янка Скрыган 

3. А наогул я люблю чытаць. Іван  Шамякін 

4. Я вярнуўся дадому з прывычкай многа чытаць.  Кузьма  Чорны 

5. Хто такія сучасныя беларускія паэты? 

https://be-tarask.wikipedia.org/wiki/??????

6.  

Казалі, — рукапісы не гараць, 

А я аднойчы бачыў, як гарэлі 

У печы Галубковы акварэлі, 

Як вершы адпраўлялі паміраць, 

Сагрэтыя яшчэ жывым дыханнем, 

I ласкаю, і трапяткім каханнем, 

А кажуць, – рукапісы не гараць.  Сяргей  Грахоўскі 

7. Праходзілі вякі, адыходзілі ў нябыт пакаленні, знікалі магутныя дзяржавы, а 

кніга – вялікае цуда, створанае чалавечым розумам, –  жыла, хвалявала сэрцы, 

абуджала думку. Сцяпан Александровіч 

8. Ля помніка беларускаму пісьменніку. 

9.Нацыянальная бібліятэка Беларусі – агульнанародная каштоўнасць. 

10. 

     І песню родную люблю я, 

     Што дзеўкі ў полі запяюць, 

     А тоны голасна над нівай 

     Перэліваюцца, плывуць.        Канстанцыя Буйло 

11. Слова – гэта не толькі ўмоўны знак для выражэння думкі, а мастацкі вобраз, 

вызваны найважнейшымі адчуваннямі, якія прырода і жыццѐ выклікалі ў 

першабытным чалавеку.   Вацлаў Ластоўскі 

12.Францыск Скарына быў сынам свайго часу, той бурлівай эпохі, якая 

―адчувала патрэбу ў волатах і якая нарадзіла волатаў па сіле думкі, страсці і 

характары, па шматграннасці і адукаванасці...‖ Сцяпан Александровіч 

13. Якуб Колас – волат беларускай паэзіі, пясняр і паэт простай, шчырай, 

глыбокай прыгажосці. Вершы яго падобны на вясновы задуменны шум яго родных 

лясоў, плюскат ціхіх рэк, ціхія дарогі сярод вячэрніх палѐў, на песні яго землякоў, 

песні аб волі, аб працы, аб жыцці. Міхась Ціханаў 

14.  Чарнобыльская тэма ў беларускай паэзіі. 

15. Каб мова родная была і для душы, і для прафесіі.  

16.Казка − народны скарб. 

17. Метафарычнасць паэзіі Максіма Танка. 

18.Філасофская лірыка Максіма  Танка. 

19.На літаратурным небасхіле ўжо дзесяцігоддзі гарыць зорка Яўгеніі Янішчыц. 

Зіхоткае святло гэтай зоркі не паблякла, не згасла. А гэта значыць, што яна будзе 

свяціць датуль, пакуль людзі будуць мець духоўную патрэбу ў сустрэчы-дыялогу з 

таленавітай паэзіяй, сапраўдным мастацтвам.   Алесь Бельскі 

 20.Кандрат Крапіва – майстра. Больш таго, ѐн – чараўнік, якому прырода 

адкрыла запаветнае слова, здольнае тварыць цуды: рабіць волатам кволага, вяртаць 

упэўненасць зняверанаму, адкрываць вочы на праўду і крыўду.  Сцяпан Лаўшук 

21.Байкі і сатырычныя творы Кандрата Крапівы адразу атрымалі ў літаратуры 

сталую ―прапіску‖, сталі творамі хрэстаматыйнымі, па якіх вучыцца глядзець на 

жыццѐ ўжо каторае пакаленне школьнікаў.  Іван Навуменка 

 22. Янка Маўр — ―бацька‖ беларускай дзіцячай літаратуры. 

23.Наватарскі характар сучаснай беларускай літаратуры. 

24. Жанр пародыі і эпіграмы ў беларускай літаратуры. 

25. Беларуская літаратура і антычнасць. 

26. Эпісталярны жанр у старажытнай беларускай літаратуры. 

27.Духоўныя лабірынты герояў апавяданняў Кузьмы Чорнага. 

28. Хто такія сучасныя беларускія паэты? 

29. Знакавыя постаці беларускай літаратуры. 

30.Наватарскi характар беларускай лiтаратуры. 

31. Вобраз жанчыны ў беларускай літаратуры. 

32. Кніга – маленькае акенца, праз якое ўвесь свет бачна. 

33. Літаратурны музей Максіма Багдановіча. 

34.Ці перавяліся ў нашым жыцці гарлахванкія? 

35. Мінулае ў творчасці  Янкі Сіпакова. 

36. Тэма калектывізацыі ў творчасці Васіля Быкава. 

 

ІІІ тур.   

Анатацыя — кароткі выклад зместу пэўнага твора і яго характарыстыка. 

Анатацыя дае ўяўленне пра змест твора (кнігі), характарызуе яго, а таксама можа 

паведамляць пра аўтара, час напісання, эпоху… 

Падчас  экскурсіі ў адну з замежных  краін  вас папрасілі  расказаць пра 

літаратуру Беларусі.  Пра якія 3 творы вы раскажаце? Дайце ім анатацыю. 

 

 


